
   Тиркени пулать-и тиркешни?

Кĕрешни те мар вăл, тĕркешни, —

Ахальтен кăна ятне туни

Халь кама-ши кирлĕ? Ял кулли.



Тиркесессĕн — кирлипе тирке,

Кĕрешсессĕн, пултăрччĕ йĕрке:

Сăмаха пустуй кăна çапсан,

Пурнăç хăвăрт ăнасса ан шан.



Кĕрешен тĕк, тăрăшса кĕреш,

Тĕлсĕр чух çĕнме те хĕнтерех,

Чăнлăхшăн вута, шыва кĕр эс,

Унсăрăн мĕнле-ха çĕнтерес?



Чăнлăха шыран тăк — ан хăра,

Чăнлăха памаççĕ халсăра.

Чăтăмлăх туптантăр чăнлăхра,

Чăтăмлăх хăвачĕ — халăхра.

  